
•  Тақырыбы: Адамды клондаудың 
моральды мəселелері. 

1. Жасуша ядросын қайта отырғызу əдісі – 

ағзаларды клондау əдісі ретінде. 
       2. Адамды клондаудың моральды мəселелері. 
       3. Адам эмбрионының мəртебесі: əлеуметтік-

мəдени жəне моральды баға.
        4. Дəрістің негізгі терминдері, қолданылатын 

əдебиеттер мен электронды ресурстар



Биомедицинадағы діңгекті жасушаларды, 
зақымдалған мүшелер мен ұлпаларды қалпына 
келтіру немесе ауыстыру мақсатындай 
пайдаланатын құбылыс – терапевтік клондау 
деп аталады. Сонымен қатар, репродуктивті 
клондау сияқты ұғым бар, ол ағзаны түгелдей 
клондау немесе заманауи биотехнологиялық 
əдістермен қалаулы тірі ағзаның копиясын 
жасау дегенді білдіреді.



Клондау дегеніміз  генетиқалық бірегей тірі 
агзаларды соматиқалық жасушалардан алу.

«Клон» термині «бұтақ», «бүршік» деген мағынаны 
білдіреді. Өсімдіктерді клондау, олардың вегетативті 
көбеюі адамзатқа шамамен 4 мың жыл бұрын белгілі 
болды. Жануарларды клондау – бұл мүлде басқа мəселе! 
Бұл жұмыстар XX ғасырдың ортасында басталды. 
Алғашқы тəжірибелерді қос мекенділерде жүргізді. 
Ғалымдар эмбрионалды жасушаларды бір бақадан басқа 
бақаның ядродан айырылған жұмыртқа жасушасына 
қайта отырғызудың микрохирургиялық əдісі жетілдірілді. 
Ұрықтан дұрыс кішкене бақалар пайда болды. Осы 
тəжірибелерді 1952-ші жылдардан Дж.Гарди Ұлы 
Британияның ғалымы бастап өткізді, ал 1980-ші 
жылдардан бастап үй қояндарын, тышқандарды, сиырлар 
мен шошқаларды клондау бойынша тəжірибелер 
жүргізіле бастады. 1990-ші жылдары бүгінгі күні Долли 
қойы ретінде танымал қойды клондау жүзеге асырылды.



Жануарларға тəжірибелер жасаудың өзінде 
зерттеушілер кері жанама құбылыстармен 
соқтығыса бастады. Біріншіден, кішкене 
бақалардың ұрықтарынан 80% ғана сəтті түрде 
жетілді, қалғандары тіршілік етпеді. Екіншіден, 
тышқандармен жүргізілген тəжірибелер өздерін 
мүлдем ақтамады, себебі эмбриондардың 
көпшілігі бастапқы сатылардың өзінде өлімге 
душар болды. Үшіншіден, үй қояндарының 3% 
ғана дұрыс жануарлар болып жетілді, 
қалғандарында ауытқулар белгіленді.



Жасушаның ядросын қайта отырғызу əдісі – 
ағзаларды клондау əдісі ретінде.

Жұмыртқа (аналық) жасушасы ядросын қайта отырғызу-ауыстырып отырғызу 
шынайы клондауға жақынырақ тұр, себебі эмбрионның қатаң белгіленген 
бөлінулерімен шектелмейді жəне көптеген индивидуумдарға таралуға 
қабілетті. Бұл бағыттағы маңызды шешуші жетістіктер алғаш рет 1986 жылы 
Willadsen пайдаланған əдістер көмегімен орындалды. Шұбасыз дұрыс 
бұзаулар мен қойларды 8- жəне 16-жасушалы эмбриондарды алдын ала 
жасуша ядросы алып тасталынған ұрықтандырылмаған жұмыртқа 
жасушаларына бірлік бластомерлерді қайта отырғызу арқылы алынды. 
Осындай жолмен алынған дұрыс қалыптасқан жəне ұйымдастырылған 
бластоциттерді содан кейін барып ұрықтың əрі қарай дамуы үшін ұрғашы-
асыраушылардың маткасына имплантациялады. Долли қойының жақын 
кездегі жаратылуы — бұрыннан бері жетілдіріліп келетін əдістеменің 
жаңартылған нұсқасы ғана. I. Wilmut пен К. Campbell жаңалығының мəні егіз 
қойды алудың технологиясында емес, оның жасушаның тағы бір қабілетін 
дəлелдеуде, нақты айтқанда, ересек жетілген жасушаның эмбрионалды сатыға 
дейін жетілу мүмкіндігі мен бастапқы жасушадағыдай генетикалық 
жиынтығы бар жаңа тірі ағзаны продуцирлеу мүмкіндігі жатыр. Олардың 
жасап шығарған клондау үрдісін бес кезеңге бөліп қарастыруға болады.



Жасушаның 
ядросын қайта 

отырғызу əдісі – 
ағзаларды клондау 

əдісі ретінде.

“Don’t clone
humans!” 
Science

2001, 291, 2552



Бірінші кезең: донорлық жасушалармен манипуляциялар. Финн-Дорсет атты қойдың 
сүт безі эпителийінен алынған ересек соматикалық жасушаларды қоректік заттары аз 
мəдени ортаға орнықтырды.  Мұндай əдіспен тежелген жасушалар айырылуын 
тоқтатады, олардың гендері белсенділігін жоғалтады. Екінші кезең: жұмыртқа 
жасушасымен манипуляциялар. Дəл сол уақытта басқа қойда — Блэк-фейс— 
эмбрионның қалыпты дамуы үшін қажетті болатын жұмыртқа жасушасының барлық 
əрекет етуші механизмдерімен цитоплазмасын тиіспей, тек ядросын алып тастап, 
ұрықтандырылмаған жұмыртқа жасушасын бөліп алды (жəне сəйкесінше ДНҚ). 
Үшінші кезең: донорлық жасуша мен ядросыздандырылған жұмыртқа жасушасының 
қосылуы. Финн-Дорсет пен Блэкфейс қойларынан алынған екі жасушаны да  бір 
бірінің қасында мəдениеттендірілген ортасы бар құтыға орналастырды жəне электрлік 
разряд көмегімен олардың қосылуын жүзеге асырды. Осының нəтижесінде жасушалық 
гибридтің ядросы болып, жетілген донорлық жасушаның ядросы айналды, ал екі түрлі 
жасушалардың цитоплазмалары біріктірілді. Екіншілік электрлік рарядтың əсері 
табиғи ұрықтандыру механизмін «жұмыс істетеді», жұмыртқа жасушаның түгелдей 
потенциалын пайдаландырады. Төртінші кезең: 6 күннен соң жасушалық бөлінулердің 
қатарынан өткен, қалыптасқан  эмбрионды  Блэкфейс қойының маткасына көшірілді. 
Бесінші кезең:  Блэкфейс қойының жүктілігінің аяқталу нəтижесінде оның Долли атты 
қозысы дүниеге келді— Финн-Дорсет атты қойдың генетикалық көшірмесі.  Доллиды 
клондау бойынша сипатталған эксперимент сүтқоректілердің кез-келген түріне, соның 
ішінде адамға қолданыс таба алады. Қазіргі кезде осы əдіс арқылы əртүрлі 
жануарлардың клондарының жеткілікті түрде көп мөлшері  алынды: тышқандар, 
қойлар, ешкілер, шошқалар, бұқалар, жылқылар, мысықтар жəне т.б.  Клондау 
технологиясының жетілуімен қатар мұндай ағзалар дамуының жете зерттелуі 
басталды.



Доллиның клондау схемасы





   Қорытынды:
• Долли қойымен жүргізілген эксперименте, 277 тəжірибенің ішінен тек 29 

эмбрион ғана алынды, олар тек 6 күндей ғана өмір сүрді, ал туған күніне 
дейін Долли ғана жете алды.  Клондалған жануарлардың көбісінде 
жетілудің кемістігі анықталды. Жапон зерттеушілері клондалған 
тышқандардың азырақ өмір сүретіндігін жəне əртүрлі ауруларға 
шалдыққыш екендігін анықтады. Сондықтан, адамды клондауға баспас 
бұрын, тірі жəндіктерді клондау бойынша ұзақ мерзімді жəне дəл зерттеулер 
жүргізілуі тиіс. Ал енди адамды клондауды моральды мəселелерің 
қарастырсақ  негізгі мақсаты ретінде жекеменшік эмбрионалды діңгекті 
жасушаларды, сондай-ақ мұндай жасушалардан өсірілген мүшелер 
мен ұлпаларды алуды көздейді.

• Əрине, клондау табиғи емес, бірақ табиғи емес болған нəрсе міндетті түрде 
жаман деген сөз емес. Клондау, прогресстің кез келген жетістігі тəрізді өз 
плюстары мен минустарына ие. Бұл мəселені байыпты түрде, 
парасаттылықпен, клондаудың барлық артықшылықтары мен кемшіліктерін 
ескере отырып шешу керек. Генотипті (ағзаны) клондауға болады, ал 
тұлға тəрбиелеу жəне оқыту үрдісінде қалыптасады, ал оның 
жағдайларын дəл етіп қайталау мүмкін емес. Бұл монозиготалы 
(біржұмыртқалы) егіздерді бақылау жолымен дəлелденген, олар шын 
мəнісінде бір бірлерінің клоны болып табылады. Сыртқы бейнесімен 
де ұқсас болса да, əртүрлі жағдайларда тəрбиеленген, олар əртүрлі 
мінез-құлыққа, бейімділіктер мен ақыл-ой қабілетіне ие болады.



Қорытынды:
 Əлем мемлекеттерінің басым бөлігінде адамды репродуктивті клондауға не 

толықтай, не уақытша тыйым салынған. Адам геномы мен адам 
құқықтарының Жалпығабірдей ЮНЕСКО Декларациясында «Адам 
құндылығына қарсы келетін  практика,  соның ішінде жеке адамды қайта 
жаңғырту мақсатындағы клондау сияқты практикаға тыйым салынған». 
Клондаудың бастапқы мақсаты репродуктивті клондау емес, терапевтті 
клондау болып табылады, яғни эмбрионалды діңгекті жасушаларын алу. 
Сондықтан, клондаудың мұндай түрінің этикалық мəселелеріне ең басты 
адам эмбриондарын жасап шығару  мен пайдаланумен байланысты. 
Əрбір мемлекет, өзінің моральды жəне діни қағидаларына негізделе отырып, 
өзінің заманауи ғылым мен медицина жетістіктерін қабылдауға дайын 
екендігін шешуі қажет.  Пікірталас кез-келген көзқарастағы пікірлерді айтуға 
ұсыныс беретін демократиялық сипатқа ие болуы керек, ал шешім эмоциялар 
негізінде емес, білім негізінде қабылдануы тиіс.  Азаматтардың мораль 
деңгейі, сондай-ақ, мамандардың дайындығы ескерілуі керек. Егер қоғам 
жаңалықты қабылдауға дайын болмаса, мораторий енгізіп, қоғамды ағарту 
мен оған сəйкес білім беру бойынша жұмыс жүргізген соң, осы сұраққа біраз 
уақыттан соң қайта оралу керек. 



Дəрістің басты терминдері:
1. Терапевтік клондау 

      2. Репродуктивті клондау
      3.Жасушаның ядросын қайта отырғызу əдісі        
      4. Клондау

  5. Генотип
  6. Адам геномы
  7. in vitro
  8.имплантация
  9. жыныс жасушалары

